[bookmark: _GoBack]ინოვაციური სამოდელო გაკვეთილი 
ინოვაციური სამოდელო გაკვეთილის დაგეგმვა და ჩატარება გარკვეულ სირთულეებთან არის დაკავშირებული,  რადგან  ამ ტიპის გაკვეთილის მთავარი მახასიათებელი ის არის, რომ იგი უნდა განსხვავდებოდეს ყოველდღიური გაკვეთილებისგან და გვთავაზობდეს რამე სიახლეს, არასტანდარტულ, შემოქმედებით მიდგომას სწავლა-სწავლებაში. მასწავლებელი მუდმივად უნდა ცდილობდეს საკუთარი ცოდნის განახლებასა და თვალყურს ადევნებდეს საგანში სიახლეებს, როგორც საერთაშორისო, ისე ეროვნულ დონეზე. საქართველოში საგნობრივი პროგრამები განსაზღვრული  ვადით მტკიცდება, მასში ცვლილებების ასახვას ხანგრძლივი მუშაობა და განხილვა სჭირდება. ეს განსაკუთრებით ეხება ისტ-ს, რადგანაც ეს სფერო ყველაზე სწრაფი ტემპით ვითარდება. 
ინოვაციური   გაკვეთილის მთავარ მახასიათებლებს წარმოადგენს:
· გაკვეთილი იყოს თემატურად ინოვაციური ან მეთოდურად ინოვაციური;
· სიახლე შემოქმედებითად და საინტერესოდ იყოს შემოტანილი საგაკვეთილო სივრცეში;
· მასალა თანმიმდევრულად და საინტერესოდ იყოს მიწოდებული მოსწავლეებისთვის;
· გაკვეთილმა უზრუნველყოს დაგეგმილ შედეგზე/შედეგებზე გასვლა.
მინდა  გაგიზიაროთ გამოცდილება, გთავაზობთ  ჩემ მიერ ჩატარებული ინოვაციური სამოდელო გაკვეთილის გეგმას და რეფლექსიას:
სამოდელო გაკვეთილის გეგმა
	საგანი
	სახვითი და გამოყენებითი ხელოვნება

	საფეხური/ კლასი
	დაწყებითი/III

	სამოდელო გაკვეთილი



გაკვეთილის ტიპი
	ინოვაციური
· მომავლის სახელოსნო 
·  ვირტუალური მუზეუმი 
„მომავლის სახელოსნო“ თანამშრომლობითი სწავლების მეთოდია.  რომელიც არ მქონდა გამოყენებული, ინოვაციაა III კლასის მოსწავლეებისათვის, როდესაც რაიმე პრობლემის გადაჭრა გვსურს, ვაზუსტებთ პრობლემას და ერთობლივად ვიწყებთ  მისი გადაჭრის გზების ძიებას. გაგაცნობთ მეთოდის მიმდინარეობის ძირითად ფაზებს:
მოსამზადებელი ფაზა – ამ ფაზაში მასწავლებელი განუმარტავს კლასს გაკვეთილის მიზანს (კერძოდ, რა პრობლემის გადაჭრა დაისახეს), გააცნობს/შეახსენებს მეთოდის მიმდინარეობას და „თამაშის წესებს“. ამ ფაზაში სასურველია, მოსწავლეებს შევთავაზოთ მარტივი სავარჯიშო განტვირთვის მიზნით;
კრიტიკის ფაზა – ამ ფაზაში სასურველია, გავამხნევოთ მოსწავლეები, დავაძლევინოთ დაძაბულობა, შიში, რათა თავისუფლად გამოხატონ აზრი დასმული საკითხის შესახებ და ჩამოაყალიბონ ის ზუსტად და კონკრეტულად. კრიტიკული საკითხების შეკრების შემდეგ მათ აერთიანებენ პრობლემის სფეროებად, რომლებიც ჩამოიწერება დაფაზე. აქედან მოსწავლეები ირჩევენ მათთვის აქტუალურ პრობლემას, რომელიც ფანტაზიის ფაზაში დამუშავდება;
ფანტაზიის ფაზა – ამ ფაზას აქვს აუცილებელი „თამაშის წესი“. ყოველგვარი სურვილი, ოცნება, უტოპია ნებადართულია. ამ ფაზაში პირველი ნაბიჯი უნდა იყოს კრიტიკული პუნქტების პოზიტიურად გადაფორმულირება. მეორე ნაბიჯზე გონებრივი იერიშის მეთოდის გამოყენებით მოსწავლეებმა პრობლემის მოგვარების მრავალფეროვანი, ფანტაზიით სავსე გზები უნდა დასახონ. ამ ფაზაში მათ ნაკლებად უნდა იფიქრონ იმაზე, რამდენად განხორციელებადი და რეალურია მათი იდეები. შეიკრიბება როგორც განხორციელებადი, ისე უტოპიური იდეები. მომდევნო ნაბიჯზე იდეები გადამუშავდება და უფრო მეტად დაკონკრეტდება;
განხორციელების ფაზა – ამ ეტაპზე ხდება წინა ფაზაში შეჯერებული მონახაზების რეალობასთან მისადაგება. ისევე, როგორც წინა ფაზაში, ამ დროსაც საჭიროა კრეატიულობა და ფანტაზია, რათა უკეთესი შედეგის მისაღებად ახალი გზა ვიპოვოთ. რეალობასთან თავსებადობის მისაღწევად იდეები უნდა დაკონკრეტდეს. ამისათვის რამდენიმე კითხვას უნდა გაეცეს პასუხი. კერძოდ, რა ღონისძიებებია გასატარებელი, ჩვენი იდეა რეალობად რომ იქცეს? რა ხარვეზი აქვს ამ პრობლემის გადაჭრის ჩვენეულ გზას? იქნებ არსებობს ამ პრობლემის უფრო ალტერნატიული და უფრო რეალური ხერხი? რამდენი დრო გვაქვს ცალკეული ნაბიჯებისთვის და სხვა.
ასევე ინოვაციაა: 
 „ვირტუალური მუზეუმის“ გამოყენება  (ბმული იხ. აქ)
https://artsandculture.google.com/project/street-view
ამ საიტის შესახებ არ არის მითითებული სახვითი და გამოყენებითი ხელოვნების პროგრამაში, არ არის მითითებული  ხელვნების არცერთ სახელმძღვანელოში.

	აქტუალობა
	ერთ-ერთი აქტუალური პრობლემა, რომელიც ფართოდ განიხილება ყველგან, ინოვაციური მეთოდებით ინფორმაციულ საკომუნიკაციო ტექნოლოგიების გამოყენების პრობლემაა და მოსწავლეთა კრიტიკული და შემოქმედებითი აზროვნების განვითარებისათვის საჭირო მეთოდების დანერგვა.   მნიშვნელოვანია სწავლების მეთოდების იმ ფორმებსა და მიდგომების გამოყენება, რომლებიც დაკავშირებულია კომპიუტერთან და კრიტიკული და შემოქმედებითი აზროვნებვის განსავითარებლად. 

	თემა
	ექსკურსია მუზეუმში

	დრო	
	45 წთ

	მოსწავლეთა პროფილი
	13 მოსწავლეა.    სპეციალური საგანმანათლებლო საჭიროების მქონე მოსწავლე  კლასში არ არის.

	სწავლა-სწავლების პროცესი        (ე. ს . გ) 
	მოსწავლეს ცნობისმოყვარეობა გაუღვივდეს     ხელოვნებისა და კულტურის ცნობილ ნიმუშების  მიმართ ხელოვნებას დაუკავშიროს ისტ და   გაეზარდოს მოტივაცია საგნის მიმართ, განუვითარდეს კრიტიკული და შემოქმედებითი აზროვნება.

	გაკვეთილის მიზანი
	მოსწავლემ ამოიცნოს და მიაკუთვნოს მხატვრული ნაწარმოები ხელოვნების შესაბამის დარგს, მოსწავლემ შეძლოს შეადგინოს მუზეუმში ქცევის წესები, იმსჯელოს მუზეუმში ნანახი ნიმუშების შესახებ
საგაკვეთილო პროცესში მოსწავლემ უნდა შეძლოს: 
  მუზეუმში ქცევის წესების შედგენა; ექსკურსიის დაგეგმვაზე და პრობლემებზე  მსჯელობა.

	შედეგები (ე.ს. გ)- კავშირი ეროვნულ სასწავლო გეგმასთან










 
	ს.გ.დაწყ.(I).- ს.გ.III.3. მოსწავლემ უნდა შეძლოს თანაკლასელებთან თანამშრომლობით (წყვილში, გუნდში) შეასრულოს სამუშაო.
· ერთობლივი მუშაობისას (ღონისძიებაში მონაწილეობა, ნამუშევრის შექმნა წყვილში/ჯგუფში) უზიარებს თანაკლასელებს განსხვავებულ მოსაზრებებს;
· უსმენს და ითვალისწინებს მასწავლებლის ინსტრუქციას, რჩევას/მითითებას;
· ელექტრონულად უგზავნის საკუთარ ციფრულ ნამუშევარს, როგორც თანაკლასელებს, ისე მასწავლებელს;
· მხარს უჭერს და ამხნევებს თანაკლასელებს სხვადასხვა სასწავლო ღონისძიების მომზადების, ჩატარებისა თუ ერთობლივი ნამუშევრის შექმნისას.
ს.გ.დაწყ.(I). ს.გ.III.5. მოსწავლემ უნდა შეძლოს სახვითი და გამოყენებითი ხელოვნების დარგების, ზოგიერთი ჟანრის განსხვავება ერთმანეთისგან, მათი დაკავშირება ყოველდღიურ ცხოვრებასთან და სხვა საგნებში განვლილ მასალასთან.
•	ჩამოთვლის და ამოიცნობს სახვითი და გამოყენებითი ხელოვნების დარგებს (ფერწერა, გრაფიკა, ქანდაკება, კერამიკა, ტექსტილი და სხვა); 
•	ასახელებს და ამოიცნობს ზოგიერთ ჟანრს (პეიზაჟი, ნატურმორტი, პორტრეტი);
•	ხელოვნების ზოგიერთ ცნობილ ნიმუშს მიაკუთვნებს მათ შესაბამის დარგს, ჟანრს და საუბრობს საკუთარ დამოკიდებულებაზე (რომელი მოსწონს, რატომ); 
•	ასახელებს და ახასიათებს დარგებთან დაკავშირებულ პროფესიებს (კომპოზიტორი, მხატვარი, რეჟისორი და ა.შ.); 
•	აგროვებს ინფორმაციას მის რეგიონში მდებარე (ქალაქი, სოფელი, დასახლება) არქიტექტურულ ძეგლებზე, ფერწერულ ნამუშევრებზე, ქანდაკებებზე, დეკორატიულ-გამოყენებითი და ხალხური შემოქმედების ნიმუშებზე და აცნობს თანაკლასელებს;
•	ასახელებს ნამუშევარს, რომელმაც განსაკუთრებული შთაბეჭდილება მოახდინა სამხატვრო გალერეაში ან მუზეუმში ყოფნისას; 
•	სვამს კითხვებს ნამუშევარში ასახული საგნების, ადამიანებისა და მოვლენების შესახებ, საუბრობს შინაარსზე, მასში გამოხატულ განწყობილებაზე და მიღებულ შთაბეჭდილებაზე;

	წინარე ცოდნა და უნარ-ჩვევები
	 ცოდნა 
· რა არის მუზეუმი
· ვინ არის გიდი
· რა არის ექსპონატი
უნარ-ჩვევები 
· მხატვრული ნაწარმოების ანალიზი, არგუმენტირებული მსჯელობა და დაკვირვების უნარი
· უკვე შესწავლილი მასალის  და შესასწავლი   მასალის შესახებ მსჯელობა.
· თანამშრომლობის, პრეზენტაციის, კომუნიკაციის, გაკვეთილზე  დისკუსიაში მონაწილეობის უნარი; 

	გაკვეთილზე გამოყენებული აქტივობები
	· ახსნა-განმარტება-საორგანიზაციო საკითხების მოგვარება;
· ინტერაქტიული რესურსის გამოყენებით კითხვა-პასუხი;
· ინფორმაციის გაცნობა; 
· ვირტუალური ექსკურსია მუზეუმში;
· ნამუშევრების ამოცნობა;
· ჯგუფური მუშაობა -ექსკურსიის მოსაწყობად შესაძლო პრობლემების გამოვლენა/  მუზეუმის შერჩევა; კითხვა პასუხი/პრობლემების გამოკვეთა
· ჯგუფური მუშაობა -მუზეუმში ქცევის წესები;
· ჯგუფური მუშაობა -თამაში-„ექსკურსიაზე მუზეუმში მივდივარ და მიმაქვს“;
· შესრულებული დავალების პრეზენტაცია;
· კითხვა/პასუხი-მსჯელობა/შეჯამება;
· შეფასება: განმავითარებელი;

	ორგანიზების ფორმები
	მთელი კლასი, ჯგუფური, ინდივიდუალური.

	შეფასება და თვითშეფასება
	განმავითარებელი შეფასება; თვითშეფასება და ურთიერთშეფასება.
· მოსწავლეთა ინდივიდუალური შეფასებისათვის და თვითშფასებისათვის შექმნილი რუბრიკა 
· ჯგუფური მუშაობის შეფასება შეფასების და თვითშეფასების რუბრიკის გამოყენებით
· განმავითარებელი შეფასება მთელი გაკვეთილის მანძილზე.

	სასწავლო მასალა და რესურსები:
	სახელმძღვანელო,   პროექტორი, კომპიუტერი, power point-ში დამზადებული ინტერატიული პრეზენტაცია, მარკერები,  ფორმატი,   თაბახის ფურცლები,   საწერი კალმები, დაფა, ცარცი. შეფასების, თითშეფასების და ურთიერთშეფასების რუბრიკები (იხ.დანართი №1,№2).
 ვირტუალური მუზეუმი: https://artsandculture.google.com/project/street-view
საქართველოს მუზეუმების კატალოგი: http://www.georgianmuseums.ge.

	გ ა კ ვ ე თ ი ლ ი ს     მ ს ვ ლ ე ლ ო ბ ა

	    I მოსამზადებელი ფაზა:  15 წთ
	№
	აქტივობა
	მიზანი
	დრო
	ორგანიზების ფორმა
	რესურსები
	შეფასება

	1
	ახსნა-განმარტება
საორგანიზაციო საკითხების მოგვარება 
	გაკვეთილის თემის, მიზნების და შეფასების რუბრიკების გაცნობა

	3 წთ
	მთელი კლასი
	პროექტორი,კომპიუტერი, power point-ში დამზადებული ინტერაქტიული პრეზენტაცია, შეფასების, თითშეფასების და ურთიერთშეფასების რუბრიკები. დანართი №4.,5
	

	2
	ცნობარი- კითხვა-პასუხი.  
	არსებული ცოდნის გააქტიურება; 
კითხვა-პასუხი  
	3  წთ
	მთელი კლასი
	
	მასწავლებლის  უკუკავშირი

	3
	ხელოვნების ნიმუშების ამოცნობა
	მოსწავლემ შეძლოს ხელოვნების ნიმუშების ამოცნობა.
	4. წთ
	
	სახელმძღვანელო
	მასწავლებლის  უკუკავშირი

	4
	ვირტუალური ექსკურსია მუზეუმში
	მოსწავლეს განუვითაროთ ისტის გამოყენებით    ხელოვნების ნიმუშების ამოცნობის კვლევა, ძიების  უნარი.
	5 წთ
	ჯგუფები
	ვირტუალური მუზეუმი https://artsandculture.google.com/project/street-view

	დაკვირვება


1.აქტივობის აღწერა გაკვეთილს ვიწყებთ მოსამზადებელი ფაზით.  მივესალმები კლასს, გავაცნობ გაკვეთილის თემას, მიზნებს, შეფასების და თვითშეფასების რუბრიკას. ამ ფაზაში მოსწავლეებს განვუმარტავ გაკვეთილის მიზანს, გავაცნობ მეთოდის მიმდინარეობას და იმ წესებსაც, როგორც უნდა წარიმართოს გაკვეთილი მოსამზადებელ ფაზაში.
 2.აქტივობის აღწერა    მოსწავლეებს ვეკითხები: 
1. ხომ არ იცით სად ინახება ხელოვნების ნიმუშები?
2.ვინ არის გიდი?
3. რა არის ექსპონატი?
4. გიფიქრიათ ოდესმე როგორ იქმნება მუზეუმები, როგორ გროვდება იქ ხელოვნების ნიმუშები?
მოსწავლეთა პასუხების მოსმენის შემდეგ, საჭიროების შემთხვევაში  ვუხსნი სიტყვების მნიშვნელობას მუზეუმთან დაკავშირებით
3.აქტივობის აღწერა-მოსწავლეებმა უნდა ამოიცნონ სახელმძღვანელოში მოცემულ ილუსტრაციაზე, რომელზეც საგამოფენო დარბაზია ასახული, რომელი ხელოვნების ნიმუშებია გამოფენილი
4.აქტივობის აღწერა  შევთავაზებ აქტივობას  „ვირტუალური ექსკურსია მუზეუმში“-მოსწავლეებს ვთხოვ ინტერნეტბრაუზერის სამისამართო ზოლში აკრიფონ  https://artsandculture.google.com/ - შემდეგ  დაკლიკონ: explore , შემდეგ-street-view  ვირტუალური მუზეუმებში მოძებნონ  მსოფლიოს ცნობილი მუზეუმები  და დაათვალიერონ ვირტუალურად.  
II კრიტიკის ფაზა: 10 წთ
	№
	აქტივობა
	მიზანი
	დრო
	ორგანიზების ფორმა
	რესურსები
	შეფასება

	1
	ექსკურსიის მოსაწყობად შესაძლო პრობლემების გამოვლენა / მუზეუმის შერჩევა/ კითხვა პასუხი/პრობლემების გამოკვეთა
	მოსწავლემ  შეძლოს ვარაუდების გამოთქმა მუზეუმში   არსებულ  შესაძლო პრობლემებზე

	10 წთ
	მთელი კლასი
	დაფა, ცარცი. 
კომპიუტერი; პროექტორი
http://www.georgianmuseums.ge.
	დაკვირვება-მასწავლებლის უკუკავშირი


1 აქტივობის აღწერა-კრიტიკის ფაზა - მოსწავლეებს ვუხსნი რომ,   საქართველოს მუზეუმების დათვალიერება  ვირტუალურად არ ხერხდება , საჭიროა რეალურად დაიგეგმოს  ექსკურსია და უნდა გავიაზროთ რა  პრობლემებმა  შეძლება იჩინოს თავი მუზეუმში ექსკურსიის დროს,  ვეკითხები:
5. რა არის სჭირო მუზეუმში ექსკურსიის მოსაწყობად?
6. რა პრობლემებს შეიძლება წავაწყდეთ ?
7. რა საშიშროების წინაშე შეიძლება აღმოჩნდეს სამუზეუმო ექსპონატები?
მოსწავლეები მსჯელობენ, ასახელებენ  პრობლემებს, რომელსაც ვწერთ დაფაზე, მოსწავლეებს ვაჩვენებ საქართველოს მუზეუმების კატალოგის პროექტორით და ვთხოვ შეარჩიონ მუზეუმი, სადაც ისურვებდნენ რეალური ექსკურსიის მოწყობას.
III ფანტაზიის ფაზა: 10 წთ
	№
	აქტივობა
	მიზანი
	დრო
	ორგანიზების ფორმა
	რესურსები
	შეფასება

	1
	მუზეუმში ქცევის წესები
	მოსწავლეებმა შეძლონ წესების შედგენა
	3 წთ
	ჯგუფები
	ფორმატი, მარკერები
	დაკვირვება

	2
	თამაში-„ექსკურსიაზე მუზეუმში მივდივარ და თან მიმაქვს“
	მოსწავლემ მოახერხოს იდეების გენერირება, რა ნივთებია საჭირო მუზეუმში ექსკურსიის მოსაწყობად 
	3 წთ
	ჯგუფები
	ფორმატები, მარკერები
	დაკვირვება

	3
	შესრულებული დავალების პრეზენტაცია
	მოსწავლეებმა წარმოადგინონ შესრულებული დავალების პრეზენტაცია, 
	2x2= 4 წთ
	 ჯგუფის პრეზენტატორები
	
	დაკვირვების საფუძველზე განმავითარებელი შეფასება


 1.აქტივობის აღწერა-გადავდივართ ფანტაზიის ფაზაში და გონებრივი იერიშით დაიწყება ზემოთ აღნიშნული საშიშროებების აღმოფხვრის გზების ძიება. ამ ეტაპზე აუცილებელია გამოითქვას, რაც შეიძლება ბევრი იდეა. შესაძლებელია იყოს უტოპიურიც. ყურადღებას ვაქცევთ მხოლოდ იდეების რაოდენობას. მოსწავლეებს ვთხოვ ჩამოწერონ წესები ჯგუფებში როგორ უნდა მოიქცნენ მუზეუმში ექსკურსიის დროს.
2.აქტივობის აღწერა-მოსწავლეებს ვთავაზობ თამაშს „ექსკურსიაზე მუზეუმში მივდივარ და მიმაქვს“ ჯგუფის ყველა წევრი ასახელებს რის წაღებას აპირებს ექსკურსიაზე?   რაში გამოიყენებს მას? იდეებს ჩამოწერენ ფორმატზე.
IVგანხორციელების ფაზა: 10 წთ
	№
	აქტივობა
	მიზანი
	დრო
	ორგანიზების ფორმა
	რესურსები
	შეფასება

	1
	კითხვა/პასუხი-მსჯელობა/შეჯამება
	მოსწავლებმა შეაჯამონ გაკვეთილზე მიღებული ინფორმაცია
	6 წთ
	მთელი კლასი
	
	მასწავლებლის უკუკავშირი

	2
	შეფასება:  განმავითარებელი
	მოსწავლეთა შეფასება და მოსწავლეების მიერ თვითშეფასებისა და ჯგუფის შეფასების სქემების შევსება.
	4 წთ
	ინდივიდუალური, ჯგუფები
	შეფასების, თითშეფასების და ურთიერთშეფასების რუბრიკა .დანართი №4/ დანართი №5.
	განმავითარებელი  შეფასება, მოსწავლეთა უკუკავშირი.



1. აქტივობის აღწერა-განხორციელების ფაზაში ერთობლივად ვიმსჯელებთ პრობლემის მოგვარების რომელი იდეაა რეალური და განხორციელებადი. შესაძლებლობის შემთხვევაში შევიტანთ ცვლილებებს საშიშროებათა აღმოფხვრის იმ გზებში, რომლებიც განხორციელებადს გახდიან მათ. კიდევ უფრო დაკონკრეტდება იდეები და ცალკე ფორმატზე დაფიქსირდება. მოსწავლეები პასუხობენ კითხვებს:
12.რა ღონისძიებებია გასატარებელი, ჩვენი იდეა რეალობად რომ იქცეს?
13. რა ხარვეზი აქვს ამ პრობლემის გადაჭრის ჩვენეულ გზას? 
14. იქნებ არსებობს ამ პრობლემის უფრო ალტერნატიული და უფრო რეალური ხერხი? 
15.რამდენი დრო გვაქვს ცალკეული ნაბიჯებისთვის?
2. აქტივობის აღწერა-მოსწავლეებს  ვაძლევ  განმავითარებელ შფასებას, განმავითარებელი შეფასების  რუბრიკების საფუძველზე( იხ.დანართი№1) მოსწავლეები აფერადებენ  თვითშეფასების  და ჯგუფის შეფასების  სქემებს( იხ.დანართი№2).


შეფასება:  (მოსწავლის შეფასების რუბრიკები , თვითშეფასების და ურთიერთშეფასეების სქემა თან ერთვის გეგმას)
 განმავითარებელი შეფასება შეფასების რუბრიკების გამოყენებით.
დანართი №1
შეფასების რუბრიკები
მოსწავლის ინდივიდუალური განმავითარებელი შეფასება

ჩატარებული სამოდელო გაკვეთილის რეფლექსია
დაწყებით საფეხურზე ხელოვნების, როგორც სასწავლო-აღმზრდელობითი დარგის, პედაგოგიურ პოტენციალს მისი თვალსაჩინო-სახეობრივი ბუნება განსაზღვრავს. უმცროსკლასელებში, მათი ასაკობრივი თავისებურებიდან გამომდინარე, თვალსაჩინო-პრაქტიკული აზროვნება და სამყაროს ემოციური აღქმა სჭარბობს, ამიტომ მათთვის მნიშვნელოვანია აღმოჩენაზე, კეთებაზე, დაკვირვებაზე დაფუძნებული აქტივობა, რასაც კარგად მიესადაგება სახვითი და გამოყენებითი ხელოვნების შესწავლის სპეციფიკა. მესამე კლასის სახვითი და გამოყენებითი ხელოვნების სტანდარტის გაანალიზების შემდგომ გადავწყვიტე დამეგეგმა ინოვაციური გაკვეთილი, რადგან სწავლების ამ საფეხურზე საფუძველი უნდა ჩაეყაროს მოსწავლის მიერ ინფორმაციის   შემეცნებაზე გადასვლას, მოსწავლემ უნდა შეძლოს მიღებული ცოდნის გაანალიზება.      ამ გაკვეთილით  მოსწავლეებმა შეძლეს  გაეანალიზებინათ ახალი მასალა,  გაეცვნენ მუზეუმის ისტორიას, იმოგზაურეს ვირტუალურ მუზეუმში, დაგეგმეს მუზეუმში ექსკურსია, შეუმუშავეს მუზეუმში ქცევის წესები და იმსჯელეს რა ნივთები დასჭირდებოდათ ექსკურსიის მოსაწყობად. 
[bookmark: _Hlk511762028]ვფიქრობ, ჩემი კოლეგებისთვის საინტერესო იყო:  გაკვეთილზე ჩემ მიერ - სწორად დაგეგმილი ესგ-ესთან შესაბამისობაში მყოფი მიზანი, სწორად შერჩეული სწავლების სტრატეგიები, მიზანთან შესაბამისი მრავალფეროვანი რესურსები, კეთილგანწყობილი, თანამშრომლობაზე დაფუძნებული სასწავლო გარემო, გამოყენებული თანამედროვე ტექნოლოგიები, კოლეგებს უჩვენებს იმ გზას, როგორ შეიძლება შევქმნათ სასწავლო რესურსები და ისევ ამ მასალაზე დაყრდნობით ვამუშაოთ მოსწავლეები ჯგუფურად და გავუაქტიუროთ წინარე ცოდნა . 
გაკვეთილის მიზანი ინტერაქტიული მეთოდების გამოყენებით ეტაპობრივად განხორციელდა, გამოვიყენე  ინოვაციური მეთოდები: 	მომავლის სახელოსნო  ; ვირტუალური მუზეუმი .
„მომავლის სახელოსნო“ თანამშრომლობითი სწავლების მეთოდია.  რომელიც არ მქონდა გამოყენებული. მოსწავლეებმა  შეიმუშავეს მუზეუმში ქცევის წესები, მოეფიქრეს საჭირო ნივთბი რაც დასჭირდებოდათ მუზეუმებში  რეალური ექსკურსიის მოსაწყობად. 
ასევე ინოვაციაა „ვირტუალური მუზეუმის“ გამოყენება, ერთ-ერთი აქტუალური პრობლემა, რომელიც ფართოდ განიხილება ყველგან, ინოვაციური მეთოდებით ინფორმაციულ საკომუნიკაციო ტექნოლოგიების გამოყენების პრობლემაა და მოსწავლეთა კრიტიკული და შემოქმედებითი აზროვნების განვითარებისათვის საჭირო მეთოდების დანერგვა.   მნიშვნელოვანია სწავლების მეთოდების იმ ფორმებსა და მიდგომების გამოყენება, რომლებიც დაკავშირებულია კომპიუტერთან და კრიტიკული და შემოქმედებითი აზროვნებვის განსავითარებლად. მოსწავლეებმა  დაათვალიერეს ინტერნეტსივრცეში განთავსებული  ვირტუალური მსოფლიოს ცნობილი მუზეუმები. ყოველივე ამის გათვალისწინებით, მიმაჩნია რომ, მივაღწიეთ გაკვეთილის მიზანს და გავედით  ესგ-ს შედეგებზე.
გაკვეთილი დაგვეხმარება მე და ჩემ კოლეგებს  მომავალში გავითვალისწინოთ მიღებული გამოცდილება   და გავიუმჯობესოთ პედაგოგიური პრაქტიკა. ამ გაკვეთილმა: რამდენიმე მოსწავლეს დააძლევინა დაბალი თვითშეფასება და გახადა მეტად თავდაჯერებული. მიღებული უნარ-ჩვევებით მოსწავლეები შეძლებენ გადაწვეტილების მიღებას პრობლემის გადაჭრას და ჯგუფთან გაზიარებას.
გაკვეთილის ყველა აქტივობა დროში მქონდა გაწერილი, არ გამხდარა საჭირო გეგმის მოდიფიცირება.
გაკვეთილის ძლიერ მხარედ მიმაჩნია მოსწავლეთა ჩართულობა, აქტიურობა და კრეატიულობა, რაც მათი მსჯელობაში გამოიხატა. ვფიქრობ, დასახულ მიზანს მივაღწიე, რადგან მოსწავლეებმა დაათვალიერეს ვირტუალური გალერეა, იმსჯელეს, შეიმუშავეს მუზეუმში ქცევის წესები, მოიფიქრეს და იმსჯელეს რა იყო საჭირო რეალური ექსკურსიი დასაგეგმად, რითაც ხელი შეეწყო მათი პრობლემის გადაჭრის, შემოქმედებითი და კრიტიკული აზროვნების უნარის განვითარებას.  ამრიგად, ისინი მაღალ სააზროვნო დონეზე გავიდნენ. 
ვფიქრობ, გაკვეთილის მიმდინარეობისას მოსწავლეებსა და ჩემს შორის კეთილგანწყობილი ურთიერთობა იყო, ის ეფუძნებოდა პატივისცემასა და თანამშრომლობას. მოსწავლეებმა შეძლეს განსხვავებული მოსაზრებების გამოხატვა. კლასის მართვის, დისციპლინის მხრივაც პრობლემები ფაქტობრივად არ წარმოშობილა. მოსწავლეები ძირითადად იცავდნენ ქცევის წესებს, მათი შეხსენება არ დამჭირვებია. სასწავლო დრო ფუჭად არ გამოგვიყენებია. გაკვეთილი იყო სახალისო და დინამიკური. მასში ყველა მოსწავლე იყო ჩართული. გაკვეთილი ყველაზე წარმატებული იყო სიღრმისული წვდომის ფაზაზე, მოსწავლეები მუშაობდნენ ჯგუფებად, ვინაიდან მოსწავლეები უფრო მეტად დამოუკიდებლები და თვითდაჯერებულები,  მოტივირებულები იყვნენ, აღიჭურვენ პასუხისმგებლობის გრძნობით. მთლიანობაში გაკვთილისათვის უმნიშვნელოვანესი იყო ის, რომ იგი სცილდებოდა სასწავლო პროგრამას და გათვლილი იყო  როგორც საგნის  ცოდნის ეფექტურად გამოყენებაზე, ინოვაციური მეთოდების დანერგვაზე. 
  მიმაჩნია რომ, მრავალფეროვანი მეთოდების არსებობამ, ხელი შეუწყო მოსწავლეებს უკეთ გაეაზრებინათ ახალი  მასალა, მოსწავლეზე ორიენტირებული სასწავლო პროცესის წარმართვა მხოლოდ და მხოლოდ ჩემი მოსწავლეების აქტიურო ჩართულობის ხარჯზე შევძელი, იგრძნობოდა  უკუკავშირი. მიუხედავად იმისა, რომ  გაკვეთილზე აქტიურად ვიყენებდი დროის ეფექტურად მართვის სხვადასხვა სტრატეგიებს დროის სწორი მენეჯმენტი მაინც აქილევსის ქუსლად მრჩება,  სამომავლოდ აუცილებლად გავითვალისწინებ მიღებულ გამოცდილებას , შვეცდები ზუსტად განვსაზღვრო აქტივობების დრო, თუმცა ვთვლი, რომ გაკვეთილი ცოცხალი პროცესია და მიუხედავად ყველა რისკის გათვალისწინებისა, შეიძლება წარმოიშვას დამაბრკოლებელი ფაქტორები.  
ბოლოს, დასკვნის სახით, მინდა ავღნიშნო,  ჩატარებულმა  გაკვეთილმა  დამანახა, რომ: მოსწავლეებმა  უკეთ  გაიაზრეს  მუზეუმის ფუნქცია, მისი დანიშნულება, გაეზარდათ საგნის მიმართ ინტერესი, რაც, ვფიქრობ, მნიშვნელოვნად  აისახება სასწავლო პროცესზე.  გამიჩნდა მოტივაცია ხშირად დავგეგმო და ჩავატარო მსგავსი ტიპის გაკვეთილები. 

სსიპ  საჩხერის მუნიციპალიტეტის სოფელ ჯალაურთის საჯარო სკოლის სახვითი და გამოყენებითი ხელოვნების წამყვანი  მასწავლებელი:  რევაზ ცარციძე

1. დაწყებითი საფეხურის ახალი ეროვნული სასწავლო გეგმა 2018-2024
2.  კლდიაშვილი ა. ღაღანიძე ნ.   (2018 წ) ხელოვნება   III კლასი.  გამომცემლობა „კლიო“.
3. ინტერაქტიული მეთოდები პრაქტიკაში; ავტორები: სოფიკო ლობჟანიძე, მაია ფირჩხაძე, მანანა რატიანი, ნინო ლომიძე, ნინო ჭიაბრიშვილი, რუსუდან თედორაძე, მაია ჯალიაშვილი;
4. მასწავლებლის საქმიანობის დაწყების, პროფესიული განვითარებისა და კარიერული წინსვლის სქემის გზამკვლევი. მეორე ნაწილი.

